


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«__» -------------------- 2019 Թ. N__---Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N1738-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածը և 34-րդ հոդվածի 1-ին մասը՝ Հայաստանի Հանրապետության կառավարությունը ո ր ո շ ու մ է.
 1. Հայաստանի Հանրապետության կառավարության 2017 թվականի դեկտեմբերի 28-ի «Սալսա Դիվելոփմենթ» փակ բաժնետիրական ընկերության կանոնադրական կապիտալը նվազեցնելու և «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին գույք ամրացնելու մասին» N1738-Ա որոշման /այսուհետ՝ որոշում/ մեջ կատարել հետևյալ փոփոխությունները.
 1) որոշման վերնագրում և ամբողջ տեքստում «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկ» բառերն իրենց համապատասխան հոլովաձևերով փոխարինել «Պետական գույքի կառավարման կոմիտե» բառերով։
2) որոշման 1-ին կետում «2104.2 քառ. մետր շինությունը (սեփականության իրավունքի գրանցման վկայականը՝ N24112017-01-0204)» բառերը փոխարինել «2175.7 քառ. մետր շինությունը (անշարժ գույքի նկատմամբ իրավունքների պետական գրանցման վկայականը՝ N18062019-01-0237)» բառերով և Հավելվածում «2104.2» թիվը փոխարինել  «2175.7» թվով։
3) 2-րդ կետում «Հայաստանի Հանրապետության կառավարությանն առընթեր քաղաքաշինության պետական կոմիտեի նախագահին՝» բառերը փոխարինել «Քաղաքաշինության կոմիտեի նախագահին՝» բառերով
4) որոշման 4-րդ և 5-րդ կետերը շարադրել նոր խմբագրությամբ.
 «4. Գույքն ամրացնել Պետական գույքի կառավարման կոմիտեին։» 
 «5. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում Քաղաքաշինության կոմիտեի նախագահի հետ համատեղ սահմանված կարգով ապահովել գույքի հանձնման-ընդունման աշխատանքների կատարումը՝ դրանից  բխող գույքային իրավունքների պետական գրանցման հետ կապված ծախսերն իրականացնելով «Սալսա Դիվելոփմենթ» փակ բաժնետիրական ընկերության միջոցների հաշվին»։
[bookmark: _GoBack]2. Սահմանել, որ Երևան քաղաքի Վազգեն Սարգսյան փողոց N3/3 հասցեում գտնվող շենքերի և շինությունների սպասարկման ծառայությունները մատուցվում են Պետական գույքի կառավարման կոմիտեի «Գույքի գնահատման և աճուրդի կենտրոն» պետական ոչ առևտրային կազմակերպության կողմից՝ «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով նախատեսված գումարների հաշվին։






















ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N1738-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 ՀՀ կառավարության որոշման նախագծի ընդունման անհրաժեշտության վերաբերյալ

 ՀՀ կառավարության 2017 թվականի դեկտեմբերի 28-ի N1738-Ա որոշման 4-րդ կետի համաձայն սահմանված է, որ «Սալսա Դիվելոփմենթ» փակ բաժնետիրական ընկերությունից առանձնացված գույքը՝ Երևան քաղաքի Վազգեն Սարգսյանի 3/3 հասցեի 2104.2 քառ. մետր մակերեսով շինությունը, 493.4 քառ. մետր մակերեսով հողը և 106 անվանում սարքավորումները պետք է ամրացվեր ՀՀ կառավարությանն առընթեր պետական գույքի կառավարման վարչությանը՝ ՀՀ տրանսպորտի, կապի և տեղեկատվական տեխնոլոգիաների նախարարությանը հատկացնելու նպատակով:
 Հաշվի առնելով, որ նշված գույքը փաստացի տնօրինվում էր ՀՀ տրանսպորտի, կապի և տեղեկատվական տեխնոլոգիաների նախարարության կողմից Պետական գույքի կառավարման կոմիտեի կողմից մշակվել և շահագրգիռ մարմինների քննարկմանն է ներկայացվել «ՀՀ կառավարության 2017 թվականի դեկտեմբերի 28-ի N1738-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որով առաջարկվել էր Երևան քաղաքի Վազգեն Սարգսյան փողոց 3/3 հասցեում գտնվող 2104.2 քառ. մետր մակերեսով շինությունը, 0.04934 հեկտար մակերեսով հողն ամրացնել Պետական գույքի կառավարման կոմիտեին, իսկ 106 անվանում սարքավորումները ՀՀ տրանսպորտի, կապի և տեղեկատվական տեխնոլոգիաների նախարարությանը:
Հաշվի առնելով շահագրգիռ կողմերից ստացված դիրքորոշումները և ՀՀ կառավարության կառուցվածքային փոփոխությունները նախագիծը խմբագրվել է՝ համաձայն որի Վազգեն Սարգսյան փողոց 3/3 հասցեում գտնվող 2175.7 քառ. մետր մակերեսով շինությունը, 0.04934 հեկտար մակերեսով հողը և 106 անվանում սարքավորումները կամրացվեն Պետական գույքի կառավարման կոմիտեին։
Նախագծով սահմանվում է նաև, որ Երևան քաղաքի Վազգեն Սարգսյան փողոց 3/3 հասցեում գտնվող շենքերի և շինությունների սպասարկման ծառայությունները մատուցվում են Պետական գույքի կառավարման կոմիտեի «Պետական գույքի գույքագրման և գնահատման գործակալություն» պետական ոչ առևտրային կազմակերպության կողմից, որի նպատակով «Հայաստանի Հանրապետության 2019 թվականի պետական բյուջեի մասին» ՀՀ օրենքով ՊՈԱԿ-ին արդեն իսկ հատկացված է 12 674 500 ՀՀ դրամ։





ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N1738-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ
ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 «Հայաստանի Հանրապետության կառավարության 2017 թվականի դեկտեմբերի 28-ի N1738-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2017 թվականի դեկտեմբերի 28-ի N1738-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
«Նորմատիվ իրավական ակտերի մասին» ՀՀ օրենքը





ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի N1738-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ
շահագրգիռ մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակա-
ցություն
	Կատարված փոփոխոությունները

	1
	2
	3
	4

	ՀՀ տրանսպորտի, կապի և տեղեկատվական տեղնոլոգիաների նախարարություն   21.01.2019թ. N01/15.1/410-19
	Առաջարկվել է որոշման նախագծում «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ» պետական կառավարչական հիմնարկին» բառերը փոխարինել «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը» բառերով:
	Քննարկվել է
	Հաշվի առնելով ՀՀ կառավարության կառուցվածքային փոփոխությունները՝ նախագծից հանվել է ՀՀ տրանսպորտի, կապի և տեղեկատվական տեխնոլոգիաների նախարարության բառերը:

	
Անշարժ գույքի կադաստրի կոմիտե  22.05.2019թ.      NՍՊ/3779-19
	Երևան քաղաքի Վազգեն Սարգսյան փողոց N3/3 հասցեում գտնվող անշարժ գույքը (շինությունը) բաղկացած է 2’104.2 քառ. մետր քառ. մետր օրինական և 71.5 քառ. մետր ինքնակամ կառույցներից: Առաջարկվել է  ներքին վերահատակագծման քաղաքաշինական փաստաթղթերի հիման վրա իրավունքի պետական գրանցում կատարելուց հետո ՀՀ կառավարության որոշմամբ այն ամրացնել ՀՀ ՏԶՆՆ պետական գույքի կառավարման կոմիտեին։
	Ընդունվել է
	Իրականացվել է անշարժ գույքի սեփականության իրավունքի պետական գրանցման վկայականի վերագրանցում, որում առկա ինքնակամ շինությունը նշված է որպես օրինական։ Նախագծի 1-ին կետում կատարվել է համապատասխան փոփոխություն, ինչպես նաև նախագծի ընդունումից հետո գույքը կամրացվի Պետական գույքի կառավարման կոմիտեին։

	ՀՀ ֆինանսների նախարարություն  27.05.2019թ.          N01/8-2/8668-2019
	1. Նախագծի ամփոփաթերթում նշվել է, որ շարժական գույքն առաջարկվում է ամրացնել ՀՀ տրանսպորտի, կապի և տեղեկատվական տեխնոլոգիաների նախարարությանը հաշվի առնելով, որ այն, ըստ էության, օգտագործվելու է վերջինիս կողմից։
Սակայն հաշվի առնելով, որ Երևան քաղաքի Վազգեն Սարգսյան 3/3 հասցեում գտնվող և ՀՀ կառավարության 28.12.2017թ. N 1738-Ն որոշման հավելվածում նշված 1,363,284.7 հազ. դրամ հաշվեկշռային արժեքով գույքի և սարքավորումների սպասարկման համար համապատասխան ֆինանսական միջոցները ՀՀ 2019 թվականի պետական բյուջեով հատկացվել են պետական գույքի կառավարման ծրագրին, ինչպես նաև այն, որ ՀՀ կառավարության 03.03.2016թ.      N237-Ա որոշմամբ Պետական գույքի կառավարման կոմիտեին են ամրացված նաև Կառավարական N 2 (Վ. Սարգսյան 3/8, Վ. Սարգսյան 3/7, Վ. Սարգսյան 3/6) հասցեում գտնվող 2,160,432.5 հազ. դրամ հաշվեկշռային արժեքով շինությունները (1,598,811.9 հազ. դրամ), սարքավորումները (476,261.5 հազ. դրամ) և հողամասը (85,359.1 հազ. դրամ), որոնց սպասարկման աշխատանքները ևս իրականացվում են պետական գույքի կառավարման ծրագրին հատկացված միջոցներով (ծրագրի կատարողը Պետական գույքի կառավարման կոմիտեն է), ուստի կրկին անգամ գտնում ենք, որ Նախագծի ընդունման անհրաժեշտությունը հիմնավորված չէ:
2. Միաժամանակ Նախագծի 2-րդ կետով առաջարկվում է սահմանել որ, Երևան քաղաքի Վազգեն Սարգսյան 3/3 հասցեում գտնվող շենքերի և շինությունների սպասարկման ծառայությունները մատուցվում են Պետական գույքի կառավարման կոմիտեի «Պետական գույքի գույքագրման և գնահատման գործակալություն» ՊՈԱԿ-ի կողմից՝ ՀՀ 2019 թվականի պետական բյուջեով նախատեսված գումարների հաշվին: Այս կապակցությամբ հայտնում ենք, որ հիմք ընդունելով ՀՀ վարչապետի 07.02.2019թ. N02/16․8/5096-2019 հանձնարարականի «Թեմատիկ ամփոփագրի» դրույթները, ՀՀ ֆինանսների նախարարությունն իր 29.03.2019թ. N 01/8-5/4595-19 և 29.03.2019թ. N 01/8-2/5185-2019 գրություններով առաջարկել է քննարկել «Պետական գույքի գույքագրման և գնահատման գործակալություն» ՊՈԱԿ-ի լուծարելու հարցը։
	1. Ընդունվել է


































2.Քննարկվել է


	1. Նախագծի 1-ին կետը խմբագրվել է, համաձայն որի  Վազգեն Սարգսյանի 3/3 հասցեի 2175.7  քառ. մետր մակերեսով շինությունը, 493.4 քառ. մետր մակերեսով հողը և 106 անվանում սարքավորումները կամրացվեն Պետական գույքի կառավարման կոմիտեին։


























2. Չի ընդունվել քանի, որ ՀՀ պետական բյուջեով «Պետական գույքի գույքագրման և գնահատման գործակալություն» ՊՈԱԿ-ին հատկացված են համապատասխան ֆինանսական միջոցներ Վ.Սարգսյան 3/3, 3/6 և 3/8 հասցեներում սպասարկում իրականացնելու համար և դեռևս ՊՈԱԿ-ի հիմնադրի կողմից չկա ՊՈԱԿ-ը լուծարելու մասին ուժի մեջ մտած համապատասխան իրավական ակտ։


	Քաղաքաշինության կոմիտե            23.01.2019թ. 01/18/182-19
	Առաջարկություններ դիտողություններ չունի
	
	

	ՀՀ արդարադատության նախարարություն  04.03.2019թ. N01/14/4440-19
	Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:

	
	

	ՀՀ տարածքային կառավարման և ենթակառուցվածքների նախարարություն 23.07.2019թ.  N01/21/9312-19  
	Առաջարկություններ դիտողություններ չունի

	
	

	Անշարժ գույքի կադաստրի կոմիտե
07.10.2019թ.  
	Առաջարկություններ դիտողություններ չունի

	
	



